
Borçalının deputat qızı
.işi 3əri KəP də PüVəlPan dünyaVının ��ci qadın SarlaPHnt üzYü Vayılır

Azərbaycan qadını tarixin bütün dövrlərində özünün nəcibliyi, mərdliyi, 
qəhrəmanlığı, sədaqəti, dözümü, mərhəməti ilə tanınıb. Elə qadınlarımız da 
olub ki, qeyrəti, dəyanəti ilə el arasında “kişi” adı qazanıblar. 

Qədim Borçalının Qarayazı mahalında 
(indi Gürcüstanın Qardabani rayonu) ya-
şamış, “Kişi Pəri” – Pəri xanım Sofiyeva 
belə qadınlarımızdan biri olmuşdur.

Azərbaycan və Gürcüstan mətbuatın-
dan əlavə, 1992-ci ildə Böyük Britaniya-
nın “The Guardian” nəşrinin hazırladığı, 
qadınların siyasi proseslərdə iştirakını əks 
etdirən interaktiv dünya xəritəsində də rast 
gəlirik. Bu, təsadüfi deyil. Kişi Pəri  1918-ci 
ildə Gürcüstanın Müəssislər Məclisinə 

(parlamentinə) seçilmiş 5 qadın deputat-
dan biri olub. 

Pəri xanım Sofiyeva 1884-cü ildə Gür-
cüstanın azərbaycanlılar yaşayan Qarayazı 
bölgəsinin Qaracalar kəndində zəngin ailə-
də dünyaya göz açıb. Həyatının ilk illərini 
Çar Rusiyası dövründə yaşamış bu qadın 
el-obasında özünün mərdliyi, sözübütöv-
lüyü, xalqa can yandırması ilə məşhurluq 
qazanıb. Nəticədə, 34 yaşında, 1918-ci 
ildə yaşadığı regionda keçirilmiş səsvermə 
zamanı rəqibi olan Gürcüstan Sosialist Fe-
deralistlər Partiyasının namizədini məğlub 
edərək, bitərəf namizəd kimi Gürcüstan 
parlamentinə daxil olub.

Onun cəmi 2 illik deputatlıq dövrü gər-
gin siyasi çaxnaşmalar şəraitində keçib. 
Bununla belə, xanım deputat öz xalqı qar-
şısında borcunu şərəflə yerinə yetirməyə 
çalışıb. Həmişə şəxsi faytonu və “Mauzer” 
markalı silahı ilə gəzən Pəri xanım Tiflis-
də yaşasa da, tez-tez doğma elinə gələr, 
insanlarla ünsiyyətdə olar, problemlərinin 
həllinə kömək edərmiş. Yaxın-uzaq kənd-
lərdən ona kömək üçün edilən müraciətlər 
cavabsız qalmazmış. 

Pəri xanım gürcü hökumətinə təsir 
edərək öz kəndlərinə yaxın ərazidən keçən 
dəmir yolu çəkdirib, stansiya binası inşa 
etdirib. Azərbaycanın Gürcüstanla həmsər-
həd kəndlərindən də ona müraciət edənlər 
olurmuş. 

Gürcüstan bolşeviklər tərəfindən işğal 
edildikdən sonra Pəri xanım və ailəsinin 
qara günləri başlayıb. 1921-ci ildə onların 
bütün mülkləri müsadirə edilib. Stalinin 
“Böyük təmizləmə” kampaniyası zamanı 
Pəri xanımın 9 qardaşından 5-i güllələ-
nib və kütləvi məzarlıqlarda dəfn edilib. 
Qardaşlarının öldürülməsindən sonra bu 
qadın həyatını yalnız onların övladlarını 
böyüdüb oxutmağa həsr edib. Pəri xanım 
1953-cü ildə qardaşı övladlarından birinin 
həbs edilməsi xəbərini eşidərkən infarkt 
keçirərək vəfat edib. 

1918-ci ilin payızında gürcü mətbuatı 
fəxrlə yazıb: “Çox sevindirici bir hadisəni 
qeyd etmək yerinə düşər: deputat seçilən-
lər siyahısında Qarayazı rayonundan na-
mizədliyi irəli sürülmüş müsəlman qadın 

Pəri xanım Sofiyeva da var”.
Gürcüstanda qurulmuş demokratik res-

publikanın tarixi ilə bağlı araşdırma aparan 
tarixçi İrakli Xvadaqiani o vaxt Tiflis qu-
berniyasından seçilən deputatların siyahısı 
ilə tanış olarkən bir müsəlman qadının da 
adına da rast gəlir. Beləcə, müsəlman dün-
yasında ilk qadın deputat olan Pəri xanım 
Sofiyevanın adı tarix elminə də düşür. 

Gürcüstanın Avropa Şurası Parlament 
Assambleyası üzvlüyünün 20 ili tamam 
olanda Gürcüstanın Baş naziri Mamuka 
Baxtadze ölkəsinin demokratik ənənələri-
dən bəhs edib. Baş nazirin çıxışından son-
ra Azərbaycan nümayəndə heyətinin üzvü 
Rafael Hüseynov bildirib: Gürcüstan Avro-
pa Şurası üzvü olan nadir ölkələrdəndir ki, 
hələ 1918-ci ildə bu ölkədə qadın deputat 
olub və həmin qadın Gürcüstan vətənda-
şı olan azərbaycanlı Pəri xanım Sofiyeva 
idi”.

Gürcüstan parlamentinin müstəqil de-
putatı Tariel Nakaidze deyib: “Pəri xanım 
ölkəmizin müstəqilliyini və şərəfini qoru-
yub”.

Pəri xanımın qardaşı oğlunun həyat 
yoldaşı Rəşğəndə Sofiyeva deyib: “Qara-
çalar kəndində ən böyük nəsil bu gün də 

Sofiyevlərdir. Kəndin bütün əhalisi Pəri 
xanımın adını həmişə hörmətlə yad edir. 
Çünki Pəri xanım çox möhtəşəm qadın idi. 
Qadın kimi anadan olsa da, həyatını kişi 
kimi yaşayıb. Sözü çox ötkəm, kəsərli idi. 
Kişilər də ondan çəkinirdilər. Kənddə ki-
min problemi olsaydı, onun yanına gələr, 
məsləhət alardı. Bolşeviklər gələndə o, 
yenə Quran oxumağından qalmadı, yenə 
də “Mauzer”i ilə gəzdi, sovet hökumətinə 
tabe olmadı. Pəri xanım həyatını qarda-
şı uşaqları üçün şam kimi əritdi, onlara 
yüksək təhsil verdi. Onlar da Pəri xanımın 
əməyini itirmədilər, həkim, müəllim, elm 
adamı oldular”. 

Pəri xanımın qardaşı nəvəsi Bəyzad 
Sofiyev Qaraçala kənd məktəbində ta-
rix müəllimidir, o da nənəsini qəhrəman, 
mübariz qadın kimi xatırlayır. Nəvəsi Əli 
Sofiyev isə deyir: “Pəri nənəmi sağlığında 
görmək mənə nəsib olmayıb. Amma anam-
dan, atamdan, əmilərimdən onun haqqında 
çox bilgilər almışam. Ailədə 9 qardaş, 3 
bacı olublar. Pəri xanım ailə həyatı qurma-
yıb, övladı olmayıb. Qardaşı qızı Pompul 
xanımı övladlığa götürüb. Amma o biri 
qardaşı qızlarını da böyüdüb və təhsil al-
malarına şərait yaradıb”.

Əli Sofiyev qeyd edir ki, Pəri xanımın 

təkcə öz kəndində deyil, bütün Qarayazı 
zonasında sözü keçib. Ona görə də “Kişi 
Pəri” ləqəbini qazanıb. O, bəzən ədalət-
sizlik, haqsızlıq görəndə hətta kişilərə də 
barmaq silkələməkdən çəkinməzmiş. Pəri 
xanım məclislərə daxil olanda kişilər də 
ayağa dururmuş. Bir sözü iki olmazmış. 
=abitəli qadın olub. Azərbaycan dili ilə 
yanaşı, gürcü, rus dillərini də mükəmməl 
bilib. 

Bu nəsildən bir çox ziyalılar çıxıb. 
Görkəmli coğrafiyaçı-alim, Azərbaycan 
Milli (lmlər Akademiyası Coğrafiya İnsti-
tutunun sabiq direktoru, akademik Ramiz 

Məmmədov Pərixanımın qardaşı Məcid 
ağanın nəvələrindəndir.

Əli Sofiyev deyir ki, son illərdə Pəri 
xanım Sofiyevanın məzarı yenidən düzəl-
dilib: “Onun məzarı çox baxımsız idi. 
Azərbaycan Cümhuriyyətinin 100 illiyin-
də Azərbaycanın Gürcüstandakı səfirliyi 
Heydər Əliyev Fondunun dəstəyi ilə məza-
rı abadlaşdırmaq istədi. Amma sonra Gür-
cüstan hökuməti bu işi öz üzərinə götürdü. 
Hökumət rəsmiləri mənə dedilər ki, Pəri 
xanım Sofiyeva Gürcüstan vətəndaşı olub: 
“Yaxşı olar ki, bu işi biz görək”. Mən bu 
məsələnin həllinə görə Azərbaycan səfir-
liyinə və Heydər Əliyev Fonduna minnət-
darlığımı bildirirəm”.

Beləliklə, el arasında “Kişi Pəri” kimi 
tanınan, qadın olmasına baxmayaraq, hər 
zaman silahla özünün şəxsi faytonunda 
gəzən, müsəlman dünyasının ilk qadın 
deputatı olan Pəri xanım Sofiyevanın adı 
da Gürcüstanda əbədiləşdirilib. “Tbilisinin 
xatirə skamyaları” adlı layihə çərçivəsin-
də Azadlıq meydanındakı skamyalardan 
birinə müsəlman dünyasında ilk qadın de-
putat olan Pəri xanım Sofiyevayanın adı 
yazılmış lövhə vurulub.

Nəriman ƏLİ<(V,  
3aşa ƏMİR&ANOV

Başa vurduğumuz həftə ərzində Azərbaycanda bir neçə beynəlxalq təş-
kilatla əməkdaşlıq formatına yenidən baxılacağı barədə xəbərlər yayılıb.  
Eyni zamanda, Beynəlxalq Qızıl Xaç Komitəsinə (BQXK) də Azərbaycan-
dakı nümayəndəliyini bağlanması üçün bildiriş göndərilib.

Rəsmi məlumatda deyilir ki, bu, bey-
nəlxalq təşkilatlarla əməkdaşlığın dayan-
dırılması demək deyil. Azərbaycan yerli 
nümayəndəliklərin fəaliyyətini dayandırsa 
da, qeyd edilən beynəlxalq təşkilatların 
regional və baş ofisləri ilə əməkdaşlığı da-
vam etdirəcək.

Bu  proses yeni reallıqların yaranması, 
köhnəlmiş təşkilatlarla əməkdaşlığın effek-
tivliyinin itirməsi ilə izah olunur. Əraziləri-
mizin işğaldan azad edilməsi və son illərdə 
əldə edilən  sosial-iqtisadi tərəqqi Azərbay-
cana imkan verir ki, sosial profilli layihələ-
ri  ölkənin öz daxili resurs və imkanları 
hesabına həyata keçirsin. İndi Azərbaycan 
özü bir çox ölkələrdə BMT qurumlarının 
layihələrinə maliyyə donorluğu  edir. Bu 
baxımdan bəzi beynəlxalq təşkilatların, o 
cümlədən, BMT-nin adı çəkilən strukturla-
rının Azərbaycanda fəaliyyət göstərməsinə 
ehtiyac qalmır. 

Bununla yanaşı ehtimal etmək olar ki, 
rəsmi açıqlamalar beynəlxalq qurumların 
ölkəmiz ərazisində fəaliyyətinə yenidən 
baxılmasının səbəbləri  ilə bağlı heç də 
bütün nüansları əhatə etmir. Çünki proses 
geniş əhatəlidir, beynəlxalq QHT və təşki-
latlarla yanaşı, transmilli media subyekt-
lərinin fəaliyyətini də əhatə edir. Nəzərə 
alaq ki, öncəki həftə “Bloomberg”in Azər-
baycanda akkreditasiyasının  ləğv edilmə-
si barədə xəbər yayılmışdı. O cümlədən, 
BBC, “Sputnik” və “Amerikanın səsi”  
radiosunun Azərbaycandakı redaksiyaları 
bağlanılmışdı. Yerli bürolar, filiallar, re-
daksiyalar əvəzinə müxbirlər səviyyəsində 
təmsilçilik statusu tətbiq edilmişdi. 

Bütün bu faktları uzlaşdıranda aydın 
olur ki, “beynəlxalq” adlandırdığımız qu-
rumların, o cümlədən transmilli media sub-
yektlərinin, beynəlxalq statuslu QHT-lərin, 
təşkilatların Azərbaycandakı fəaliyyətləri 
səmərəli deyil.  Hökumət bu qeyri-səmərə-
liliyi aradan qaldırmaq üçün addımlar atır. 
Bəs, beynəlxalq qurumların Azərbaycan-
dakı fəaliyyəti üzrə narazılıq doğuran hansı 
amillər var? 

Nəzərə almaq lazımdır ki, bu tip qu-
rumların dövlətlər ərazisində fəaliyyətləri 
qarşılıqlı razılaşmalara və qarşılıqlı fayda-
lılığa əsaslanır. Təssüf ki, ötən dövrdə biz 
bunun əksini görmüşük. Məsələn,  indiyə-
dək Azərbaycanda büro, filial, redaksiya  
açmağa nail olmuş xarici media subyektləri 
kritik dönəmlərdə Azərbaycana fayda yox, 
ziyan verdilər. 2020-ci ildə – II Qarabağ 
müharibəsi dönəmində, 2023-cü ildə – bir 
günlük antiterror əməliyyatları zamanında, 
yaxud, 2024-cü ildə  COP29 sammiti Bakı-
da keçiriləndə həmin büro, filial, redaksiya-

lar   təxribata əl atdılar. Azərbaycanın haqq 
səsini yaymaq əvəzinə, gerçəkləri dünyaya 
göstərmək əvəzinə,  düşmən ölkənin təb-
liğat ruporuna çevrildilər. Yəni qarşılıqlı 
faydalılıq prinsipini unutdular.  Biz bu ten-
densiyanı beynəlxalq QHT-lərin və təşki-
latların fəaliyyətində də gördük. Məsələn, 
Beynəlxalq Qırmızı Xaç Komitəsi (BQXK) 
2020-ci illərin əvvəllərində Azərbaycana 
xəbər vermədən Xankəndində ofis açmışdı. 
Azərbaycanın israrına baxmayaraq, BQXK 
ofisini hətta 2020-ci ildə Azərbaycanın əra-
zi bütövlüyü bərpa olunduqdan sonra da 
bağlamadı. Beləliklə, Azərbaycana fayda 
vermək əvəzinə, onun suverenliyini şübhə 
altına alan addımlar atdı. Amma BQXK-
nın qüsurları bununla bitmir. Düzdür, Ko-
mitənin ictimaiyyətlə əlaqələr mütəxəssisi 
Aurelie Lachant media üçün açıqlama 
verərək, məsələyə aydınlıq gətirməyə çalı-
şıb. Amma onun media üçün açıqlaması da 
elə BQXK-nın fəaliyyəti kimi anlaşılmaz-
dır. Buna rəğmən, komitənin Azərbaycan 
əleyhinə yönəlmiş fəaliyyəti barədə çox-
saylı faktlar ortadadır. 

2023-cü ildə BQXK Qarabağda həm 
Azərbaycan qanunlarını, həm də öz prin-
siplərini pozdu. Nəzərə almaq lazımdır 
ki, BQXK-nın  əsas missiyası humanitar 
aksiyaları reallaşdırmaqdır. Bu baxımdan 
onun üçün hüquqi səlahiyyətlərlə yanaşı, 
qeyri-rəsmi güzəştlər də tanınıbdır. Yeganə 
təşkilatlardandır ki, hüquqi statusu bəlli ol-
mayan ərazilərə girişi təmin edilir, konflikt-
li bölgələrdə əhali ilə canlı təmasına imkan 
yaradılır. Bu təşkilatın simvollarını daşıyan 
avtomobillər münaqişə bölgələrində toxu-
nulmaz şəkildə hərəkət edə bilirlərdır. 

BQXK üçün müəyyən edilmiş standart-
lardan biri də budur ki, komitə humanitar 
aksiyalar çərçivəsindən kənara çıxmama-
lıdır. Münaqişədə olan tərəflərdən hansısa 
birinin marağına uyğun mövqe tutmamalı-
dır. Neytral davranmağı, müstəqilliyini qo-
rumağı  bacarmalıdır. Qırmızı Xaç Komitə-
si Qarabağdakı fəaliyyəti dövründə bütün 
bu prinsipləri pozubdur. Azərbaycan Döv-
lət Sərhəd Xidməti 2023-cü ildə sənədlərlə, 
faktlarla sübut etdi ki, Beynəlxalq Qırmızı 
Xaç Komitəsinin simvolları altında  “La-
çın” sərhəd buraxılış məntəqəsindən keçid 
edən  avtomobillər qaçaqmal daşınmasında 
iştirak edirlər. Onların qaçaqmal formasın-
da daşıdıqları əşyaların humanitar aksiya-
ya heç bir aidiyyatı yox idi. Əksinə, əhali 
üçün təhdid yaradan  separatçı qüvvələrin 
təminatına xidmət edirdilər. (htimal yara-
nırdı ki, uzun müddətdir  davam edən qa-
çaqmalçılıq fəaliyyəti zamanı bu təşkilatın 
vasitəsilə Azərbaycan ərazisinə (rmənis-
tandan silah-sursat daşınıbdır. Beynəlxalq 
Qırmızı Xaç Komitəsinin yerli təmsilçilə-
rinin (rmənistanın təsirinə düşərək Qara-
bağda qanunazidd əməllərə bulaşmaları,  
qaçaqmalçılıq prosesinə qatılmaları rəzalət 
idi. Onlar üçün müəyyənləşdirilmiş “neyt-
rallıq”, “müstəqillik”, “tərəf tutmamaq” 
prinsiplərinin kobud şəkildə pozulması 
idi. Belə hərəkətlər 160 il müddətində hu-
manitar missiya ilə çıxış etmiş BQXK-nın 
imicinə ciddi zərbə vurdu. Ona göstərilmiş 
etimadı  zədələdi. Aşkara çıxan bu və di-
gər faktlar, təbii olaraq, BQXK ilə münasi-
bətləri yenidən nəzərdən keçirməyi zəruri 
edir. 

Müşfiq ƏLƏS*ƏRLİ,
XQ-nin media eksperti

Qızıl Xaç Komitəsinin 
açıqlaması fəaliyyəti  
kimi anlaşılmazdır

Tibbi - sosial agentlik 
beynəlxalq müsabiqə 

qalibidir

Dövlət Tibbi-Sosial Ekspertiza və 
Reabilitasiya Agentliyi (DTSERA) “The 
International 100 Awards 2025” bey-
nəlxalq müsabiqəsində uğur qazanıb.

Birləşmiş Krallıqda yerləşən “The In-

ternational 100 Magazine” beynəlxalq qu-
rumunun təşkil etdiyi müsabiqədə agent-
liyin “Tibbi şəhadətləndirmə” altsistemini  
ekspertlər yüksək balla qiymətləndiriblər. 
Beləliklə, agentlik “İlin Rəqəmsal Layihə-
si” ali mükafatına layiq görülüb. 

2016-cı ildən təşkil edilən müsabiqə-
də DTS(RA ilə yanaşı, Avropa, Amerika, 
Afrika və Asiya qitələrindən, eləcə də Sakit 
Okean hövzəsi regionundan 500-dən çox 
qurum iştirak edib. 

Qayıdışın məşğulluq 
təminatı

Əmək və Əhalinin Sosial Müdafiə-
si Nazirliyində işğaldan azad olunmuş 
ərazilərimizdə fəaliyyət göstərən işəgö-
türənlərlə növbəti görüş olub.  

Müzakirədə Rəqəmsal İnkişaf və Nəq-
liyyat Nazirliyi, (kologiya və Təbii Sər-
vətlər, İqtisadiyyat, Müdafiə nazirlikləri, 
Dövlət Sərhəd Xidməti, Qaçqınların və 
Məcburi Köçkünlərin İşləri üzrə Dövlət 
Komitəsi, Minatəmizləmə Agentliyi, Azər-
baycan Avtomobil Yolları Dövlət Agentliyi, 
TƏBİB, “Protean Construction” ASC, “Az-
virt” MMC və “Alphademining” MMC-nin 

nümayəndələri iştirak ediblər.
Əmək və əhalinin sosial müdafiəsi na-

zirinin müavini Vüsal Nəsirli Qarabağ və 
Şərqi =əngəzurda həyata keçirilən məşğul-
luq proqramlarını qeyd edib. O bu proq-
ramların icrası sahəsində işəgötürənlərlə 
fəal əməkdaşlıq şəraitində görülmüş işlər 
barədə məlumat verib. 

Görüşdə qeyd olunan ərazilərə köçü-
rülən əhalinin məşğulluğu ilə bağlı işəgö-
türənlərlə birgə görülən işlər və qarşıda 
duran vəzifələr müzakirə olunub. 

Zərifə HÜS(<NOVA
XQ

SOSİAL XƏBƏRLƏR Qrant müsabiqələrinin 
qalibləri məlumdur

Martın 7-də Qeyri-Hökumət Təşkilatlarına Dövlət Dəstəyi Agentliyi-
nin Müşahidə Şurasının növbəti iclası keçirilib.

İclasda Agentliyin 2025-ci il üzrə elan 
etdiyi böyük, orta və kiçik qrant müsa-
biqələrinin nəticələri layihələri yoxlamış 
müstəqil ekspertlərin rəyləri nəzərə alın-
maqla kollegial müzakirə olunub və təs-
diqlənib. 

Agentlikdən mediaya bildirilib ki, 

2025-ci il üzrə qrant müsabiqələrinə 915 
təşkilat müraciət edib. Layihələr bir neçə 
mərhələdən ibarət müsabiqə prosesində 
nəzərdən keçirilib. Agentlik müsabiqələrin 
nəticəsi olaraq, 407 QHT layihəsini qalib 
elan edib. Bu layihələrə 4,6 milyon manat 
vəsait ayrılıb.

